
Hugstoytt, at hesin trupulleikin ikki 
verður tikin í nógv størri álvara

– Børn lesa lítið og einki í frítíðini. Tað er ikki 
longur eitt uppáhald, spildurnýggja kann­
ingin av lesivanum hjá trimum árgangum í 
fólkaskúlanum staðfestir, at tveir triðingar 
av børnunum í 4., 6. og 9. flokki lesa sjáldan  
ella ongantíð, og tey lesa væl minni enn 
javnaldrarnir í Danmark.

Hetta er dapra niðurstøðan í kanning, 
sum er gjørd um lesivanir hjá føroyskum 
børnum.

Og sigast má, at hetta eru órógvandi tøl, 
sum koma fram, og sum greitt verður frá í 
tíðargrein í blaðnum í dag.

Tær fýra, sum hava gjørt kanningina, 
siga, at endamálið er at veita nýggja, dag­
førda vitan um lesing, hugburð til lesing og 

tilfar, og at fáa at vita, um børn okkara og 
ung lesa í nóg stóran mun, so góðrarbotnur 
er fyri, at mál teirra og lesifrøleiki mennist.

Vit sum fáast við fjølmiðlar hava fyri 
mongum árum síðani staðfest, at trupult er 
at halda ungum lesarum til. Tey sum halda 
seg vita so væl um hetta siga, at tað er tí, at 
tað at lesa bløð er gamaldags, og at tey ungu 
eru meira framfús og lesa nógv heldur tal­
gildar miðlar enn gomul keðilig bløð.

Men tað tykist als ikki, sum um tað er 
trupulleikin. Hann er nógv størri og nógv 
óhugnaligari enn so: Tey ungu tíma rætt og 
slætt ikki at lesa. Og tá tey ikki fáa lesivenj­
ing, so duga tey verri og verri at lesa.

Spurningurin er so, hvat gerast kann 
við tað. Tað sigur seg sjálvt, at hevur tú ikki 
skrivaðan tekst fyri tær, so mennir tú ikki 
lesiførleikan. Tað er ikki nóg mikið bara at 

hoyra onnur lesa.
Varhugi og ein kanning er sjálvandi ikki 

nóg mikið til tess at staðfesta, hvussu um­
fatandi trupulleikin er. Sjálvsagt mugu fleiri 
slíkar kanningar gerast.

Tað týdningarmesta er, at trupulleikin 
verður tikin í álvara, og at myndugleikin 
veruliga vil gera nakað við hann. Eitt tað 
fyrsta er sjálvandi at gera fleiri kanningar.

Eitt er, at vit eru eitt lítið samfelag, og 
at vit eru sera fá, sum duga málið. Men tað 
er valla orsøkin til trupulleikan, men setir 
okkum tess størri krøv til menning.

At finna pengar til at kanna hetta gjøllari 
kann ikki vera ein trupulleiki. Tað er gott, at 
einstaklingar taka stig til slíkar kanningar 
og varpa úrslitið út. Men størri týdning hev­
ur tað, at trpulleikin verður tikin í álvara.

Nú verður møguleiki at fáa meira vitan um virk­
semið hjá Odd Fellow Ordaninum í Føroyum 
og um Odd Fellow sum heild. Felagsskapurin 
bjóðar til opið hús mánadagin 7. mai 2018.

Odd Fellow Ordanin byggir sítt virksemi á 
næstrakærleika eins og á vinalag millum menn­
iskju, kærleika og sannleika. Odd Fellow hjálpir 
teimum sjúku, gomlu og einsomu í samfelag­
num. Eisini donerar felagsskapurin fleiri milli­
ónir árliga til humaniter endamál. 

Odd Fellow Føroyar 
heldur til við Grøn­
landsvegin 56 í Havn, 
og opið hús verður 
frá kl 19, har øll eru 
vælkomin.

Mugu fáa børn og ung at lesa meira

Opið hús at kunna 
um virksemið

ODD FELLOW

Les eisini blaðið
á telefonini

Tá journalistikkur 
verður vandamikil 
– fyri journalistin

Jørn Astrup Hansen

Stríddist eisini 
fyri føroyskum 
kirkjumáli

Jan Christiansen, fyrverandi borg
arstjóri í Havn, fyllir 60 ár í morgin, 
sunnudagin 6. mai

Jan Christiansen er sonur Petur og Annu 
Christiansen. Petur C, sum hann vanliga varð 
nevndur, var úr Havn. Anna er av Strondum, 
dóttir hin navnframa Johan Poulsen, sum 
var løgtingsmaður fyri Sambandsflokkin í 
samfull 50 ár frá 1920 til 1970.

Jan Christiansen er útbúgving lærari á 
Føroya Læraraskúla í 1982. Hann hevur síð­
ani víðariútbúgvið seg í spesialpedagogikki 
og leiðslu. Jan Christiansen hevur verið lær­
ari á Skúlanum á Trøðni í Havn øll árini, og 
seinastu 13 árini hevur hann verið skúlastjóri 
á skúlanum.

Politiska yrkisleiðin hjá Jan Christiansen 
byrjaði í 1984, tá hann sum 26 ára gamal varð 
valdur í Tórshavnar býráð. Pápi hansara sat í 
býráðnum frá 1960 til 1980. Tey síðstu níggju 

árini sum bogarstjóri. Tí 
skuldi Jan líkasum lyfta 
arvin eftir pápan, sum eis­
ini var løgtingsmaður fyri 
Fólkaflokkin árini 1966-70.

Jan Christiasen gjørd­
ist partur av vælmannaða 
liðnum hjá Poul Mich­
elsen, sum vann stórt í 
Havn á býráðsvalunum í 
1984, í 1988 og í 1992 – og á 

fleiri valum aftan á tað. 
Tá Poul Michelsen legði frá sær sum borg­

arstjóri í 1992, var Jan Christiansen, í øllum 
førum óalment, kosin sum krúnprinsurin 
hjá Fólkaflokkinum til borgarstjórasessin í 
Havn. Og tað eydnaðist á valinum í 2000 at 
skipa eina samgongu við Jan Christiansen 
sum borgarstjóra.

Tá Jan Christiansen fór úr býráðnum 
á nýggjárinum í 2012/13 hevði hann sitið í 
býráðnum í 28 ár út í eitt. Harvið er hann 
tann politikarin higartil, sum hevur sitið 
triðlongst í Tórshavnar Býráð. Bara Heðin 
Mortensen, sum hevur sitið í 48 ár, tá hetta 
skeiðið er av, og Petur í Gong, sum sat í 34 ár, 
hava sitið longri í býráðnum enn Jan Christ­
iansen. Hann var í 2010 heiðaru av Margretu 
dronting sum riddari av Dannebrog.

Jan Christiansen er giftur við Elsu Mariu 
Bærentsen í Havn. Tey eiga døtrarnar Katr­
inu og Minnu.

Jan Christian seksti í morgin
Einastu feðgar, sum hava  
verið borgarstjórar í 
Havn, eru Jan Christiasen 
(2001-04) og pápin, 
Petur C (1972-80)

